
	 N
	Առաջարկության հեղինակը
	Առաջարկության բովանդակությունը

	Կարծիք
	Ծանոթություն

	1
	Հայաստանի Հանրապետության ֆինանսների նախարարություն 
	   Նախագծով հաստատվող հավելվածի 5-րդ կետի «բ» ենթակետի համաձայն` մաք​սային մարմինները ներմուծվող և արտահանվող ապրանքների մաքսային արժեքի որոշման նպա​տակով ՀՀ այլ պետական մարմիններից կարող են ստա​նալ տեղեկատվություն, որը վերաբերում է ապրանքների և տրանսպորտային միջոցների ներմուծման կամ արտահանման հետ կապված` Հայաստանի Հանրապետությունում կամ արտասահմանում կատարված (սովորաբար` կատարվող) ապահովագրական ծախսերին:
   Միաժամանակ, նախագծով հաստատվող հավելվածի         6-րդ կետի «բ» ենթակետի համա​ձայն` մաքսային մարմինները մաքսային արժեքի որոշման նպատակով վերոնշյալ տեղե​կատվության ստացման համար հայտը ներկայացնում են ՀՀ ֆինանսների նախարարություն:

   Հաշվի առնելով վերոգրյալը, ինչպես նաև այն, որ ՀՀ  ֆինանս​​ների նախարարությունը տնտեսվարող սուբյեկտների կողմից կատարվող ապահո​վագ​​րա​կան ծախսերի վերաբերյալ տեղեկատվությանը չի տիրապետում` հայտնում ենք, որ նախա​գծով հաստատվող հավելվածի 6-րդ կետի «բ» ենթակետն անհրաժեշտ է խմբագրել:


	Ընդունվել է
	Նախագծով հաստատվող կարգի 6-րդ կետի 2-րդ ենթակետի “ֆինանսների նախարարություն” բառերը փոխարինվել են “կենտրոնական բանկ” բառերով:

	2
	Հայաստանի Հանրապետության տրանսպորտի և կապի նախարարություն                       
	  Որոշման նախագծով հաստատվող կարգի 6-րդ կետի “ա” ենթակետով սահմանված է, որ կարգի 5-րդ կետի “ա” ենթակետով սահմանված տեղեկատվությունը ստանալու համար, մաքսային մարմինը հայտ է ներկայացնում ՀՀ տրանսպորտի և կապի նախարարություն:






  Կարգի 5-րդ կետի “ա” ենթակետում նշված  ապրանքների տեղափոխման, պահեստավորման, բեռնման, բեռնաթափման և այլ գործառույթների կատարման համար վճարումների հարցը կրում է քաղաքացիաիրավական բնույթ և կարգավորվում է կողմերի միջև ՀՀ քաղաքացիական օրենսգրքին համապատասխան կնքվող պայմանագրերով, և հետևաբար ՀՀ տրանսպորտի և կապի նախարարությունը  այդ աշխատանքների կատարման ծախսերի վերաբերյալ  տեղեկատվություն չի կարող տրամադրել` դրանց չտիրապետելու պատճառով:


Հաշվի առնելով վերոնշյալը` առաջարկում եմ կարգի 6-րդ կետի “ա” ենթակետը խմբագրել:         

	Ընդունվել է մասամբ:
	Նախագծով հաստատվող կարգի 5-րդ կետի առաջին պարբերությունը խմբագրվել է, համաձայն որի` մաքսային մարմինները մաքսային արժեքի որոշման նպատակով ՀՀ այլ պետական մարմիններից կարող են ստանալ այդ պետական մարմիններում ստեղծված տեղեկատվական բազայում առկա  կամ այդ պետական մարմինների գործառույթների շրջանակներում հավաքագրման ենթակա տեղեկատվություն:
Բացի այդ, սույն կարգով նոր դրույթ կամ նոր ընթացակարգ չի սահմանվում, քանի որ նույնաբովանդակ դրույթ է սահմանված նաև ՀՀ կառավարության 13.01.2001թ. թիվ 20 որոշմամբ հաստատաված կարգում, որը սույն նախագծով նախատեսվում է ուժը կորցրած ճանաչել:



	3
	Հայաստանի Հանրապետության էկոնոմիկայի նախարարություն

	Առաջարկություններ և առարկություններ չկան:
	
	

	4
	ՀՀ ազգային վիճակագրական ծառայություն
	     Առաջարկվում է որոշման նախագծի 1-ին կետով հաստատվող թիվ 1 հավելվածից հանել 6-րդ կետի “դ” ենթակետը, քանզի այդ համատեքստում պետական վիճակագրական աշխատանքների տարեկան ծրագրերին համապատասխան` ՀՀ ԱՎԾ կողմից ամսական պարբերականությամբ մինչև հաջորդող ամսվա 10-ը հրապարակվում է տեղեկատվություն ՀՀ սպառողական ապրանքների գների և ծառայությունների սակագների վերաբերյալ /470 անվանում/` ըստ դիտարկվող քաղաքների: Վերջին հրապարակումը զետեղված է ՀՀ ԱՎԾ պաշտոնական կայք-էջում` հետևյալ հասցեով` http://armstat.am/file/article/cpi_03_2013.pdf :
 Բացի այդ, հիշատակված ամսական հրապարակումների թղթային տարբերակները` “Սպառողական գների ինդեքսը /գները/ Հայաստանի Հանրապետությունում”, տրամադրվում են նաև ՀՀ ԿԱ պետական եկամուտների կոմիտեին:
	Ընդունվել է:
	Նախագծով հաստատվող կարգի 6-րդ կետի առաջին պարբերությունում կատարվել է անհրաժեշտ լրացում, համաձայն որի` մաքսային մարմինները մաքսային արժեքի որոշման նպատակով տեղեկատվություն ստանալու համար այլ պետական մարմինների հայտ են ներկայացնում այն դեպքում, եթե անհրաժեշտ տեղեկատվությունն առկա չէ համապատասխան պետական մարմնի ինտերնետային կայք-էջում:

	5
	ՀՀ կենտրոնական բանկ
	      Նախագծի 5-րդ կետի 2-րդ ենթակետով սահմանված տեղեկությունները կարող են պարունակել ապահովագրական գաղտնիք այն դեպքում, երբ դրանք տրամադրվեն ոչ թե վիճակագրական տվյալների տեսքով /ապանձնավորված/, այլ տրամադրվեն կոնկրետ ապահովադրի կամ ապահովագրված անձի գծով: Առաջարկվում է հստակեցնել նշված դրույթն այնպես, որ ապահովագրական գաղտնիք պարունակող տեղեկատվությունը նախագծի իմաստով չհամարվի տրամադրման ենթակա տեղեկատվություն` հաշվի առնելով նաև այն, որ “Ապահովագրության և ապահովագրական գործունեության մասին” ՀՀ օրենքի համաձայն` ապահովագրական գաղտնիք պարունակող տեղեկատվությունը հարկային մարմիններին կարող է տրամադրվել միայն դատարանի` ՀՀ քաղաքացիական դատավարության կամ քրեական դատավարության օրենսգրքերով նախատեսված կարգով ընդունված որոշման հիման վրա: Միաժամանակ տեղեկացվում է, որ ՀՀ կենտրոնական բանկին հասանելի է միայն ՀՀ ապահովագրական շուկայի մասնակիցների կողմից կիրառվող  ապահովագրական սակագների վերաբերյալ տեղեկատվությունը, որը և ապանձնավորված տարբերակով նախագծի համաձայն` կարող է տրամադրվել ՀՀ մաքսային մարմիններին:

	Ընդունվել է:
	Նախագծով հաստատվող կարգի 5-րդ կետով սահմանված է, որ մաքսային մարմինները ներմուծվող և արտահանվող ապրանքների մաքսային արժեքի որոշման նպատակով ՀՀ այլ պետական մարմիններից կարող են ստանալ այդ պետական մարմիններում ստեղծված տեղեկատվական բազայում առկա կամ այդ պետական մարմինների գործառույթների շրջանակներում հավաքագրման ենթակա տեղեկատվություն:

	6
	ՀՀ արդարադատության նախարարություն
	
1. Նախագիծը համապատասխանում է Հայաստանի Հանրապետության Սահմանադրությանը: 

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են: 

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


6. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի 2-րդ կետում անհրաժեշտ է նշել Հայաստանի Հանրապետության կառավարության 2001 թվականի հունվարի 13-ի թիվ 20 որոշման վերնագիրը` համաձայն «Իրավական ակտերի մասին» ՀՀ օրենքի            43-րդ հոդվածի պահանջների:


2/ Նախագծով հաստատված կարգի /այսուհետ` կարգ/ 1-ին կետում «կարգի հետ կապված հարաբերությունները» բառերն անհրաժեշտ է փոխարինել «տրամադրելու հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:


7. Նախագծում առկա են հստակեցման և պարզաբանման կարիք ունեցող դրույթներ: Այսպես` 

1/ կարգի 2-րդ կետում օգտագործվում է «պետական համապատասխան մարմին» հասկացությունը, որի անհրաժեշտությունը չկա և դրա փոխարեն հիշյալ կետում պետք է հղում կատարել կարգի 6-րդ կետին, որում նշված են համապատասխան մարմինները:


2/ Կարգի 5-րդ կետի 1-ին և 2-րդ ենթակետերում պարզաբանման կարիք ունի «համանման այլ չափանիշներ» հասկացությունը:


Նույն կետի 7-րդ և 8-րդ ենթակետերում հստակեցման կարիք ունեն «որոշակի ժամանակահատվածում» և «որոշակի ապրանքների» հասկացությունները:

8. Նախագիծն անհրաժեշտ է համաձայնեցնել              ՀՀ կենտրոնական բանկի հետ:

 9.Նախագիծն անհրաժեշտ է համապատասխանեցնել սույն եզրակացության  6-րդ, 7-րդ և 8-րդ կետերին:


	Ընդունվել է
Ընդունվել է
Ընդունվել է
Ընդունվել է

Ընդունվել է:
Ընդունվել է

Ընդունվել է
	Նախագծի 2-րդ կետում կատարվել է անհրաժեշտ լրացում:

Նախագծով հաստատվող կարգի 1-ին կետում կատարվել է համապատասխան փոփոխություն:

Նախագծով հաստատվող կարգի 2-րդ կետում կատարվել է անհրաժեշտ փոփոխություն:

Նախագծով հաստատվող կարգի 5-րդ կետի 1-ին և 2-րդ ենթակետերում կատարվել են համապատասխան փոփոխություններ:
Նախագծով հաստատվող կարգի 5-րդ կետի ներկայիս 6-րդ և 7-րդ ենթակետերում կատարվել են անհրաժեշտ փոփոխություններ, մասնավորապես` “որոշակի ժամանակահատվածում” բառերը փոխարինվել են “նույն ժամանակահատվածում” բառերով, որի սահմանումը տրված է ՀՀ մաքսային օրենսգրքի            79-րդ հոդվածով, իսկ “որոշակի  ապրանքների” բառերը փոխարինվել են “ապրանքների” բառով:
Համաձայնեցվել է:

Համապատասխանեցվել է:








